
“Традыцыі народнай педагогікі ў выхаванні здаровага дзіцяці”
Пад народнай педагогікай трэба разумець сувакупнасць поглядаў і ідэй, навыкаў і прыѐмаў, сродкаў і метадаў традыцыйнага выхавання і перадачы працоўных, рамесніцкіх, бытавых, агранамічных, жывѐлагадоўчых, матэматычных, батанічных, медыцынскіх, метэаралагічных, касмалагічных, каляндарных, маральных, эстэтычных і іншых традыцыйных ведаў і навыкаў, набытых шматгадовым эмпірычным (вопытным) шляхам. 
Народная педагогіка беларусаў мае стасункі з іншымі навукамі і дысцыплінамі. Яна звязана на толькі з агульнай педагогікай, але і з гісторыяй, літаратурай, асабліва этнаграфіяй, фальклорам, народнай культурай, мастацтвам, этыкай, эстэтыкай, беларусазнаўствам. Як і навуковая педагогіка, яна мае свае сродкі, спосабы і прыѐмы выхавання і навучання. Метады народнага выхавання і навучання існавалі поруч з афіцыйнай, навуковай, педагогікай, як яе падсістэма. У даўні перыяд традыцыйная педагогіка звычайна ўжывалася ў сялянскім асяродку. 
Першаснай школай была вусная народная творчасць, веды ў якой перадаваліся ад пакалення да пакалення, ад бацькоў да дзяцей. Паралельна з народнымі існавалі спецыяльныя навучальныя ўстановы па перадачы ведаў і адной з першых такіх стала школа, створаная Ефрасінняй Полацкай, што фарміравалася ў рэчышчы народнай педагогікі.
Народная педагогіка беларусаў фарміравалася на працягу многіх стагоддзяў, а станаўленне яе адносіцца да канца ХVІІІ стагоддзя, калі распачаўся збор вусна-паэтычнай творчасці і яе вывучэння. Першыя даследаванні па народнай дыдактыцы належаць Адаму Багдановічу (―Педагагічныя погляды беларускага народа‖, 1886)
Станоўчым прыкладам выкарыстання прагрэсіўных ідэй народнай педагогікі ў навучальна-выхаваўчай працы з’явіліся «Праграмы савецкай адзінай працоўнай школы 1-ай і 2-ой ступені» (1919).
Найбольш старажытнымі сродкамі народнай педагогікі лічацца праца і родная мова, як абавязковыя ўмовы і неад’емныя часткі чалавечага існавання. Аднак асноўным сродкам выхавання і навучання дзяцей трэба прызнаць вусную народную творчасць, фальклор, што ўтрымлівае народныя веды, мудрасць чалавецтва.
Нямала трапных выразаў склаў народ пра гэтыя кароткія выслоўі: «Прымаўкі ды прыказкі – мудрай мовы прывязкі», «У прыказцы праўда святая», «Пустая гаворка – не пагаворка», «На прымаўку і суда няма», «Прыказку скажа, як вузел звяжа і інш. Трапныя народныя выразы складзены на розныя з’явы жыцця, выказваюць грамадскую думку і ўтрымліваюць вялізны педагагічны патэнцыял.  
Парэміялагічны  іншасказальны твор, які пабудаваны на ўтойванні загаданага, найлепшым чынам развівае розум, кемлівасць чалавека, яго паэтычныя здольнасці.  Загадкі ўпамінаюцца ў самых старажытных пісьмовых помніках чалавецтва як спосаб выпрабавання. Напрыклад, беларуская парэмія «Што раніцай ходзіць на чатырох, днѐм на двух, а вечарам на трох?» (чалавек) мае падобнасць з творамі іншых народаў. Вядома, што падобную загадку задаваў Сфінкс, якую, згодна старажытнагрэчаскага міфа, адгадаў Эдзіп і таму стаў царом Фіў. 
Загадкі-пытанні, што характарызуюць гістарычную памяць і мудрасць народа, добра адлюстраваны ў іншых жанрах беларускага фальклору. У разнастайных песнях і баладах распавядаецца пра сем загадак: што бяжыць без повада? (вада), што гарыць без полымя? (сонца), што расце без кораня? (камень) і інш. 
Загадкі, як і некаторыя іншыя жанры, пераходзяць у рэпертуар дзіцячага фальклору. 
На аснове шматгадовых назіранняў за прыродай і надвор’ем людзі заўважалі пэўныя заканамернасці і выпрацоўвалі аб’ектыўныя прадказанні, якія замацоўваліся ў прыкметах, што афармляліся на трапных народных вобразах, часам рыфме. Незвычайныя творы малой прозы паведамлялі не толькі пра надвор’е, але і пра асаблівасці будучага ўраджаю, фізічны стан чалавека, жывѐл і інш. «Сонца заходзіць за хмары – заўтра будзе дождж», «Сей авѐс у гразь – будзеш князь», «На Мацея зіма пацее». 
Звычаі і традыцыі бываюць станоўчымі і адмоўнымі (састарэлымі). Звычай, як стэрэатыпны спосаб паводзін, у адпаведнасці з традыцыяй, што склалася ў пэўным грамадстве, перадаецца з пакалення ў пакаленне як носьбіт вопыту, вытворчых навыкаў, форм паводзін, жыццѐвага ўкладу. Такую ж ролю выконваюць і абрады
Абрады - гэта форма традыцыйных умоўных дзеянняў, паводзін, што склалаліся традыцыйна. Яны ўтрымліваюць элементы песенннага, харэаграфічнага, тэатральна-гульнявога і дэкаратына-прыкладнога мастацтва. 
Танцы ўяўляюць старажытны сродак педагогікі, што захоўваюць рытмічныя рытуальна-гульнѐвыя дзеянні ў пэўнай пластычнай форме, якія выконваюць эстэтычна-духоўнае прызначэнне. 
Святы ўтрымліваюць у сабе традыцыйныя звычаі, абрады, гульні, танцы. Развіліся са старажытных ігрышчаў. 
Казкі, легенды і паданні  жанры фальклора ўтрымліваюць багаты на веды матэрыял і прыдатны для выхавання.  
 Дзіцячы фальклор уяўляе сабой тую частку агульнанацыянальнай культуры, без якой немагчыма як поўнае і дакладнае разуменне вобраза жыцця пэўнага народа, так і ўсведамленне развіцця чалавечага грамадства наогул. Гэта тое, што складае непаўторны свет дзяцінства. 
Да гульняў можна адносіць усе  фальклорныя жанры і віды з гульнѐвым элементам, у вузкім – вiд актыўнага адпачынку чалавека, гiстарычна сфармiраванага на аснове драматызаваных умоўных або творчых дзеянняў, з пэўнымi правiламi i прыѐмамi забаў, якi з'яўляецца сродкам фiзiчнага, разумовага i маральна-эстэтычнага выхавання. 
Лічылкі - невялікія вершаваныя творы гумарыстычнага характару, пры дапамозе якіх вызначалі чарговасць у гульні ці некага выбіралі, дапамагалі дзіцяці ў навучанні лічэнню, развіваць кемлівасць, рытмічнасць і мастацкія здольнасці.  
Забавы – фальклорны жанр, якi стаiць на мяжы гульнѐвага i славеснага i адрознiваецца ад уласна гульняў перавагай славесных формул, гульнѐвы элемент якiх выконвае другарадную, нават непрыкметную ролю, цi, наадварот, перавагай фiзiчных элементаў, напрыклад арэлi, хадулi, гульні з цацкамі i г.д. Забавамі з’яўляліся тыя гулянні, у якіх забаўляльны аспект быў найбольш яскрава выражаны, яны былі эмацыянальна афарбаваны. 
Забаўлянкi (забаўкi). Яшчэ іх называюць "паэзіяй пеставання", "матчынай школай", бо менавіта тут найбольш сканцэнтраваны творы маці (альбо іншых дарослых), якія накіраваны на ўзбуджэнне i падтрыманне радасных эмоцый у малалетак, процiлеглых дзеянню калыханак, мэтай якiх з'яўляецца зрабiць так, каб дзiця спала. Забаўлянкі спалучаюць у сабе асноўныя прынцыпы народнай педагогікі: прыродаадпаведнасці, гуманізму, любоўных адносін да дзіцяці, пазітыўнасці. Гульнѐвы элемент у забаўлянках не актыўны: у iх удзельнiчаюць дзеяннi з пальцамi, рукамi, ножкамi, жыватом, iншымi часткамi цела, а таксама гушканне, калыханне на назе, падцягванне, вучэнне хадзьбе, важэнне на шыi i спiне i г.д. Іх мэтанакіраваная інфармацыйнасць – гэта знаѐмства з усім, што акружае дзіця, і спалучаецца з выхаваўчай арыентацыяй на нормы паводзін ("Сарокаварона"), выбар сацыяльнай ролі ("Чы-чы-чы, сарока"), на сяброўскія ўзаемадзеянні з роднымі, суседзямі, іншымі людзьмі (гасцяванне ў бабкі, к цесцю ў госці і г.д.). Для немаўляці гэтыя кароценькія немудрагелістыя творы – сапраўднае адкрыццѐ свету.
У мастацкай літаратуры адлюстраваны цікавыя нацыянальныя звычаі, спосабы і прыѐмы народнай педагогікі. Маюцца асобныя звестакі пра традыцыйныя звычаі набыцця сакрэтных рамесніцкіх навыкаў, што перадаваліся ў сям’і, таямнічага вядзьмарства і чараўніцтва, як асноў медыцынскіх ведаў, метады вышкалення (выхавання і навучання), такіх як праца і гульня, прывучванне і праклѐн, назіранне і выпрабаванне, ушчуванне і “трапкач”[footnoteRef:1], або папруга, блаславенне і супрадкі.  [1: ] 

Дзеля перадачы працоўных традыцый і маральнага выхавання чалавека выкарыстоўваліся розныя метады, якія ў многім сугучны са сродкамі народнага навучання і выхавання.
Праца зрабіла чалавека чалавекам. Яго ўсѐ жыццѐ суправаджае працоўная дзейнасць, якая шырока адлюстроўваецца ў фальклоры.  
З самага маленства дзіцяці даводзілася ідэя высакароднага стаўлення да працы, нават пачынаючы з калыханак. У забаўлянцы «сарока-варона», якая «дзеткам кашу варыла», усім яе давала, «А гэтаму не дала // – Ты, малы круп не драў, // Вады не насіў, // Дзяжы не мясіў…». Падрастаючы, дзеці будуць гуляць у лялькі, цацкі і праводзіць пераймальныя гульні, у якіх узнаўляецца працоўная дзейнасць дарослых. 
Многія гульні, танцы і карагоды працуюць на выхаванне: іранізіруюць над лянівымі і ўслаўляюць працавітых, паказваюць элементы работы («Кросны», «Пастух і авечкі», «Дрома», «Проса», «Мак» і інш.). 
На працоўнае выхаванне скіраваны ўвесь арсенал фальклорнапедагагічных сродкаў. Гэта – каляндарныя, сямейна-абрадавыя і пазаабрадавыя песні. У валачобных тэкстах, якія таксама чулі дзеці, падаецца паэтычны каляндар працоўнай дзейнасці земляроба на ўвесь год.  У такіх казках і іх варыянтах, як «Воўк і касец» ці «Лѐглі хлеб», «Воўкдурань» займальна і павучальна распавядаецца як трэба рабіць хлеб. Называюцца розныя працоўныя этапы, як заворванне поля, сеянне, баранаванне і інш., выспяванне жыта і выпечка хлеба. Пры гэтым воўк на дзіцячае здзіўленне і захапленне кожны раз пытаецца: «Да ўжо і хлеб будзе?». Як радуюцца маленькія выхаванцы, калі ляніваму і дурному воўку дастойна і па-свойму даюць ―урок‖ магутны баран, працавіты конь і іншыя свойскія жывѐлы.
У народзе розум і кемлівасць лічацца шчасцем і ставяцца вышэй, чым грошы (багацце), сіла, прыгажосць і нават здароўе. Пра гэта сведчаць такія сродкі выхавання, як прыказкі і прымаўкі:  
Прыбудзе шчасце – і розум прыбудзе.  Памыснасць лепша за багацце. Сіла розуму ўступае.  Гострай галавы і меч не бярэ.  Краса прыглядзіцца, а розум прыгадзіцца. 
Асабліва здатнымі да навук і разумнымі ў любы час лічыліся знаўцы матэматыкі. Першыя навыкі лічэння дзіця спасцігала разам са спазнаннем мовы. Найбольш прыдатным сродкам тут з’яўляюцца лічылкі. Іх часта паўтаралі старэйшыя дзеці ў гульнях і забавах. Лічэнне ў іх было да двух, трох, дзесяці, а часцей да чатырох і пяці.  Раз, два, тры, чатыры, 
 	Кошку грамаце вучылі: 
 	Не чытаць, не пісаць, 
 	А за мышкамі скакаць
Матэматычныя веды беларусаў з’яўляюцца цікавай і карыснай старонкай народнай педагогікі, якія варта выкарыстоўваць не толькі ў гістарычных мэтах, але і ў сучасным адукацыйным працэсе.
Народны этыкет рэгулюе ўзаемаадносіны людзей у працоўным, грамадскім, бытавым і сямейням жыцці.  Самі ж яго правілы перадаваліся ад старэйшага пакалення да малодшага і адлюстроўваліся ў абрадах, звычаях, прыказках, прымаўках, дзіцячых гульнях, калыханках, забаўлянках і іншых фальклорных жанрах. Напрыклад, абавязковымі атрыбутамі былі вітальныя словы "дабранач", "добры дзень", "добры вечар", словы ўдзячнасці – "дзякуй", просьбы – "калі ласка". У вѐсцы было прынята вітацца са знаѐмымі і незныѐмымі людзьмі, што звязана з народным вераваннем у добрую ці нядобрую сустрэчу і са спадзяваннем з дапамогай этыкетных выразаў нейтралізаваць "нядобрае".  Сярод ветлівых зваротаў былі пашыраны "пан", "пані", "гаспадар", "спадар" і інш. Метадам імітацыі і пераймання ад дарослых гэтаму ж вучыліся дзеці падчас самастойных гульняў.  
З маленства дзеці вучыліся да безагаворачнага выканання загадаў, просьбаў і волі бацькоў, старэйшых, умення слухаць і гаварыць толькі тады, калі будзе дазволена, кланяцца нізка ў пояс ("у ногі"), звяртаючыся да бацькоў, цярпець, калі воля старэйшых будзе здавацца несправядлівай. Да бацькі звярталіся словамі "тата", "татачка", да маці – "матуля", "мамачка". Маці вучыла дачок жаночым нормам этыкету, а бацька сыноў – мужчынскім, таму кожны быў скіраваны на сваю ролю ў сям’і, грамадзе. Глыбокая пашана народных традыцый бачна падчас спеваў дзіцячых песень («Благаславі, маці,  Благаславі, маці! У! Вясну заклікаці…»).  
Клопат аб здароўі дзіцяці і яго фізічным развіцці, выхаванне вынослівасці, спрыту – усѐ гэта заўсѐды было прадметам нястомнага клопату народа. Народ разумеў, што заклад здароўя – фізічнае выхаванне. Так, шматлікія народныя прымаўкі і прыказкі разглядаюць здароўе як найвялікшае багацце, як непаўторнае шчасце для чалавека: Хворы здароўе хвале
Здароўе мілейшае за грошы. 
Свая сіла каждаму міла. 
Здароваму ўсѐ здорава. 
Здаровы багатаму варт. 
Народ не толькі ведаў фактары фізічнага выхавання, але і паэмпірычнаму выпрацаваў шэраг разумных метадаў лячэння (На ўсе хваробы ѐсць спасобы). Цэнтральнае месца ў сістэме фізічнага выхавання дзяцей і падлеткаў займалі дзіцячыя гульні, нацыянальныя віды дужання сіламі, спартыўныя спаборніцтвы. Пачатковымі характарыстыкамі фізічнага выхавання валодаюць дзіцячыя забаўлянкі, калі бацькі пры дапамозе розных відаў масажу развівалі здольнасці ножак і ручак малога. Напрыклад, і сѐння вельмі часта цешаць дзіця гульнѐй з ножкамі. Пры гэтым пальцамі лѐганька стукаюць па ступні або пятачцы – "куюць" ножку («Кую, кую ножку, Паеду ў дарожку…). 
Неад’емным кампанентам фізічнага выхавання з’яўляецца ежа дзяцей. Бацькі заўсѐды клапаціліся аб гігіене посуду, назіралі за чысцінѐю рук тых, хто гатаваў стравы, і тых, хто пасля іх ужываў. А таксама сачылі за рацыѐнам дзяцей, уключалі ў меню шмат садавіны, гародніны, малочных прадуктаў і інш. Разнастайнасць ежы садзейнічала больш хуткаму насычэнню арганізму патрэбнымі вітамінамі для росту, развіцця сілы і другіх фізічных здольнасцей
Вядома, што народныя дзіцячыя гульні вельмі разнародныя і маюць сваю класіфікацыю і апісанне. У томе серыі БНТ "Гульні, забавы, ігрышчы" прапанавана найбольш дасканалая класіфікацыя:  каляндарныя і сямейна-абрадавыя гульні (зімовыя, веснавыя, летнія і асеннія, сямейна-бытавыя);  
гульні, не звязаныя з календаром і абрадамі: а – гульні з інвентаром (з палкамі, з мячом, з іншымі прадметамі); б – гульні без інвентара або з выпадковымі спадручнымі прадметамі (з бегам навыперадкі, звязаныя з лоўляю, пошукам; з элементамі барацьбы і іншымі сілавымі прыѐмамі; з дзеяннямі, якія патрабуюць нагляднасці, кемлівасці і іншых якасцей; з перавагаю элементаў інтэрмедый, харэаграфіі, імітацыя або з творчай выдумкай; забавы і пацехі). Дзякуючы такому поўнаму і шырокаму раскрыццю сэнсу гульні, можна сапраўды сцвердзіць, што гэты жанр фізічна, эстэтычна, творча, маральна, разумова развівае дзяцей. Займаючыся гульнѐвымі дзеяннямі, выхоўваецца назіральнасць, хукасць, сабранасць, спрытнасць, моц, арганізаванасць, каардынацыя рухаў. А ўключаючыся ў  сэнс гульні, імітацыйна развіваюцца пачуцці радасці, перажывання як у дарослага чалавека. 
Народная творчасць сваім зместам гаворыць, што просты люд думаў не толькі пра хлеб надзѐнны, але і пра духоўнае, і знаходзіў сродкі, каб развіваць мастацкія здольнасці сваіх дзяцей, развіваць іх эстэтычныя пачуцці, акружаць свой не просты быт прыгожым, што вабіць вока хараством і вуха боскімі гукамі. 

Выкарыстанне станоўчых прынцыпаў народнай педагогікі павінна стаць асновай навучальна-выхаваўчага працэсу адукацыйных устаноў. 

